“Микрокредитбанк” акциядорлик-тижорат банки Коррупцияга қарши назорат департаментида коррупцияга қарши курашиш борасида 
2022 йил учинчи чорагида олиб борилган ҳамда келгусида режалаштирилган ишлар тўғрисида

Ҳисобот
Ўзбекистон Республикаси Президентининг 2021 йил 6 июлдаги         ПҚ-5177-сон “Коррупцияга қарши курашиш фаолиятини самарали ташкил этишга доир қўшимча чора-тадбирлар тўғрисида”ги Қарорида 2021 йил 1 октябрдан бошлаб барча давлат органлари ва ташкилотлари, шу жумладан Қорақалпоғистон Республикаси Вазирлар Кенгаши, вилоятлар ва Тошкент шаҳар ҳокимликларида коррупцияга қарши ички назорат тузилмалари фаолияти йўлга қўйилиши белгиланган.

Мазкур Қарор ижроси юзасидан, банкда “Коррупцияга қарши назорат” департаменти ташкил этилган.

Бошқарувнинг 2022 йил 24 августдаги 167-сонли “Микрокредитбанк” АТБ Корруппцияга қарши назорат департаментининг 2022 йил 2-ярим йилликка мўлжалланган “Йўл харитаси” ишлаб чиқилиб, устувор йўналишда амалга ошириладиган аниқ чора тадбирлар белгилаб олинди.

Мазкур йўл харита асосида банкнинг барча минтақавий ва туман филиалларида коррупцион ҳолатларнинг олдини олиш ва унга қарши курашиш юзасидан тизимли ишлар ташкил этилмоқда. Жумладан,
Йўл харита асосида “Микрокредитбанк” АТБ тизимида ходимларнинг этика ва коррупцияга қарши курашиш соҳасида ўқитилишини ташкил қилиш бўйича йўриқнома лойиҳаси ишлаб чиқилиб, Бошқарувнинг 2022 йил           21 октябрдаги 100-2-сонли қарори билан тасдиқланди. 

Шунингдек, департамент низоми, манфаатлар тўқнашувини бошқариш тўғрисидаги низом, алоқа каналлари орқали коррупциявий хатти -ҳаракатлар тўғрисида келиб тушган хабарларни қабул қилиш ва кўриб чиқиш регламент лойиҳалари 2022 йил 27 июндаги FAS UZB 22/22-сонли шартномага асосан “Делойт и Туш” МЧЖ аудиторлик ташкилоти билан ҳамкорликда ишлаб чиқилди ва ушбу ишлаб чиқилган низом ва тартиблар лойиҳаларини профессионал ва ҳуқуқий экспертизадан ўтказиш учун экспертиза комиссиясига киритишга тайёр ҳолга келтирилмоқда. 

Департамент томонидан банк тизимида коррупция ҳақида хабар беришга мўлжалланган алоқа каналлари, яъни расмий саҳифа: MKBANK.uz ичида коррупция бўйича мурожаат кичик сахифаси ишга тушурилди. Шунингдек, электрон почта манзили: mkbanticor@mkb.uz, телеграмм бот: @mkbanticor_bot ва ишонч телефони: 55-503-77-11 ташкил этилди. Ҳозирги кунда бу алоқа каналларини тўлиқ йўлга қўйиш ва такомиллаштириш устида ишлар давом эттирилмоқда.
Мазкур алоқа каналларини аҳоли орасида кенг тарғиб этиш мақсадида, Маркетинг ва реклама бошқармаси билан биргаликда, банкнинг қуйи тизимларида Коррупцияни олдини олиш бўйича эълон тахтачаларини ўрнатиш учун эълон тахтачалари дизайни ишлаб чиқилиб, уларни тайёрлаш учун буюртмалар берилди.
Коррупция ва ҳуқуқбузарликка қарши курашиш юзасидан профилактик тадбирлар ва ўқув семинарларнинг изчил давом эттирилишига қарамасдан жорий йилнинг учинчи чораги давомида ҳуқуқни муҳофаза қилувчи органлар томонидан банк ходимлари 5 та ҳолатда жиноий ва маъмурий ҳуқуқбузарликларга йўл қўйилганлик ҳолатлари аниқланди.
Мазкур ҳолатлар юзасидан 5 нафар ходимга нисбатан жиноят иши қўзғатилиб, шундан 1 нафар ходимга нисбатан озодликдан маҳрум этиш жазолари қўлланилган ва 1 нафари тайинланган жазодан озод этилган. 

Айни пайтда 3 нафар ходимнинг ҳатти-ҳаракатлари устидан тергов ҳаракатлари давом этмоқда.

“Микрокредитбанк” акциядорлик-тижорат банки тизимида коррупцияга қарши курашиш борасида муайян тадбирлар амалга оширилмоқда. Жумладан,

Қайд этилган муаммо ва камчиликларни бартараф этиш, ходимлар ўртасида ҳуқуқий саводхонликни ошириш ишларини ташкил этиш, қонун устуворлиги, амалдаги қонунчилик талабларининг бузилиши учун жазо муқаррарлигини тушунтириш мақсадида жойлардаги ҳуқуқни муҳофаза қилувчи органлар иштирокида профилактик тадбирлар ўтказиш бўйича режа график ишлаб чиқилиб, ушбу режа график асосида жорий йилнинг сентябрь ойи давомида банкнинг барча минтақавий ва туман филиаллари, банк хизматлари марказларида жойлардаги ҳуқуқни муҳофаза қилувчи органлар иштирокида профилактик тадбирлар ўтказилди.
Шунингдек, ходимларни ўқитиш бўйича "Банкда манфаатлар тўқнашувини аниқлаш, унинг олдини олиш, бошқариш ва тартибга солиш" ва "Мижозларни визуал баҳолаш" мавзуларида ўқув маърузалари ва тест саволлари ишлаб чиқиб, ZOOM платформаси орқали Персонални ўқитиш ва ривожлантириш маркази билан ҳамкорликда ходимлар ўқитилди.
Департамент томонидан жорий йилнинг учинчи жораги давомида ҳуқуқни муҳофаза қилиш органлардан томонидан йўлланган 18 та хизмат текширувлари юзасидан ўрганишлар ўтказилди.

Ўрганиш натижалари бўйича 3 нафар ходимга нисбатан иш давомида йўл қўйган хато ва камчилликлари юзасидан интизомий жазо чоралари қўлланилди.
Келгусида амалга ошириладиган ишлар:

Коррупцияга қарши назорат департаменти ходимларини халқаро ўқув курсларида ўқитиш ва сертификатларини олиш. (Iso 37001:2016)
Коррупцияга қарши назорат бўйича барча банк ходимларини ўқитиш ишларини давом эттириб, ўқитишда видео ролик, тест, тренинг, брошюра, викторина, устоз шогирд тажрибасини қўллаш усулларидан фойдаланиш белгилаб олинган.
Коррупцияга қарши назорат департаменти ўз навбатида, банк тизимида коррупция элементларини бартараф этиш юзасидан белгиланган барча вазифаларнинг ўз вақтида ва сифатли бажарилишини таъминлаш чораларини кўриб боради.

